
BANKLARARO RAQOBAT
UDK: 336.719(334.7)

Zunnunova Xulkar Muxtorovna
PhD, Toshkent Kimyo halqaro universiteti “Bank ishi va buxgalteriya 

hisobi” kafedrasi dotsenti v.b.

Annotatsiya: Maqolada bank xizmatlari bozorida banklararo raqobatning baholash va uni takomillashtirish masallari yor-
itilgan. Maqolada xalqaro amaliyotda qo‘llaniladigan banklararo raqobatni baholash usullarini mamlakatimiz amaliyotida 
qo‘llash istiqbollari tadqiq qilinib, tadqiqotda analiz va sintez, qiyosiy va selektiv tanlab tadqiq qilish hamda guruhlash 
usullaridan foydalanilgan.

Kalit so‘zlar: kapital, foyda, rentabellik, raqobat, monopoliya, oligopoliya, sof raqobat, raqobatbardoshlik koeffitsiyenti.
Abstract: The article describes the assessment of interbank competition and its improvement in the banking services 
market. The article discusses the prospects for using international practice methods for assessing interbank competi-
tion in the practice of our country, while the study uses methods of analysis and synthesis, comparative and selective 
research, and grouping.

Key words: capital, profit, profitability, competition, monopoly, oligopoly, pure competition, competitiveness coefficient.
Аннотация: В статье описана оценка межбанковской конкуренции и ее совершенствование на рынке банковских 
услуг. В статье рассматриваются перспективы применения международной практики методов оценки межбанков-
ской конкуренции на примере нашей страны, при этом в исследовании используются методы анализа и синтеза, 
сравнительного и выборочного исследования, группировки.

Ключевые слова: капитал, прибыль, рентабельность, конкуренция, монополия, олигополия, чистая конкуренция, 
коэффициент конкурентоспособности.

K I R I S H
Mamlakatimiz iqtisodiyotini modernizatsiya qilish, innovatsion iqtisodiyotga o‘tish undagi moliyaviy insti-

tutlarning rivojlanganlik darajasiga bog‘liq. Moliyaviy institlar xizmatlarining sifati va ko‘lami ortishi nafaqat 
mamlakat ichidagi raqobat darajasini balki, xalqaro miqyosda ham raqobatlasha olish imkoniyatini yaratadi. 
Mamlakatimizda 2023-yilda 3 ta tijorat banki (ATB Hayot, ATB Apex, ATB Yangi) ochilgan bo‘lsa, joriy yilda 1 ta 
tijorat banki ATB Yevroosiyo banki ochildi. Banklar sonining ortishi banklararo raqobatni kuchaytirmoqda, chunki 
banklar xizmatlar bozorida nafaqat mahalliy banklarimiz balki xorijiy banklarning sho‘ba banklari (Ziraat Bank 
Uzbekistan, KDB Bank O‘zbekistan, Saderatbank Tashkent, “Tenge Bank” ATB, “TBC Bank” ATB ) shuningdek, 
chet el kapitali ishtirokidagi banklar ham o‘z faoliyatini olib bormoqda. Bu esa, banklararo raqobatni kuchay-
ishiga va banklarni doimiy bank xizmatlari sifati va turlari sonini orttirish va albatta, yuzaga kelishi mumkin 
bo‘lgan risklarni kamaytirish hamda operatsiyalar ko‘lamini kengaytiradigan kapital bazasini oshirishga unda-
moqda. Shunga ko‘ra, O‘zbekiston banklari kapitall bazasiga qo‘yilgan talablar ham o‘zgarib, 2023-yil 1-sen-
tabrdan minimal bank kapitaliga qo‘yilgan talab 200 mlrd.so‘m, 2024-yil 1-apreldan 350 mlrd.so‘m va 2025-yil 
1-yanvardan 500 mlrd.so‘m miqdorida bo‘lishi belgilandi.

Banklar nafaqat boshqa banklar bilan balki moliyaviy texnologiyalarni taklif yetuvchi firmalar bilan ham 
raqobatlashishmoqda. Fintex kompaniyalari bozorni tez o‘rganib, insonlarni hohishlariga mos xizmatlarni 
banklardan oldinroq taklif etishlari sabab aksariyat to‘lovlar ushbu tizimlar orqali amalga oshirilmoqda. Bunga 
yaqqol misol payme to‘lov tizimi to‘lov aylanmasining kattaligi va mijozlar sonining ko‘pligi hisobiga TBC bank 
Gruziya avval bir qismini o‘tgan yili qolgan qism to‘liq sotib oldi. Bunday holatlar banklarimiz uchun jiddiy raqobat 
muhitini yaratadi.

A D A B I Y O T L A R  S H A R H I
Zamonaviy banklararo raqobat va raqobatbardoshlik nazariyasi dunyo olimlari Dj.Robinson (Robinson, 

1933), F. Xayek (Xayek, 2007) M.Porter (M.Porter, 2014) singari olimlarning ilmiy izlanishlari yo‘nalishlari 
bo‘lgan.

Banklararo raqobat - bankning bank xizmatlari bozoridagi ulushini oshirish maqsadida cheklangan moli-
yaviy resurslarni, mijozlarni, innovatsion bank texnologiyalari, sifatli bank xizmatlarini egallash va kengaytirish 
asosida moliya institutlarining raqobat muhitini rivojlantirish jarayoni hisoblanadi. Bankning raqobatbardoshligi 
bitta tarifga ega bo‘lmagan murakkab tushunchadir. Chunki xozirgi kunda iqtisodiy adabiyotlarda bankning 
raqobatbardoshlining umumiy tarifi va uni aniqlashning umumiy uslubiyoti mavjud emas. A.Shaposhnikov 
bankning raqobatbardoshligi bu – obyektning ma’lum bir bozor shartlari asosida analoglari bilan muvafaqqiyat 
bilan raqobatlasha olishi deb ta’rif bergan (Shaposhnikov, 2020).

Olimlarning tadqiqotlarini o‘rganish natijasida banklararo raqobatni baholashda quyidagi mezonlarni ajratib 
ko‘rsatishganini qayd etish mumkin:

● xizmatlar sifati va mijozlarga taqdim etiladigan qiymat: Misol uchun, bankning mobil ilovalarining foydali 
funksiyalari, onlayn xizmatlarining qulayligi va to‘lov tizimidan foydalanish darajasi va ularning qiymati.

● mijozlar uchrashuvi va axborot almashish ommaligi: Olimlar, banklararo raqobatni baholashda, mijozlar 
uchrashuvi va axborot almashish ommaligini o‘rganib, mijozlarning bank xizmatlaridan qanday foyda-
lanishini, ularning xizmatlar haqida ariza va mulohazalarini banklararo raqobatbardoshlik darajasini 
oshiruvchi omil sifatida qarashgan.

● innovatsiyalar va texnologiyalar qo‘llanilishi: banklardagi yangiliklar, mobil ilovalar, onlayn platformalar 
va boshqa texnologik yondashuvlardagi yangi xizmatlarni qo‘llanish darajasining ortishi.

● foiz stavkalari va moliyaviy sharoitlar: Olimlar, banklararo raqobatni baholashda, banklar tomonidan 
taklif etilayotgan depozit va kreditlar bo‘yicha foiz stavkalari, moliyaviy sharoitlar va qo‘llanilayotgan 
moliyaviy vositalar bo‘yicha banklarni tahlil qilishadi.

● bankning brending strategiyasi va imiji: bankning brendining tanlov va imijini tashkil etishda qanday yon-
dashuvlarni qabul qilganligi, shuningdek, bankning ijtimoiy va moliyaviy imijini oshirish uchun qanday 
qadriyatlarni inobatga olishi.

T A D Q I Q O T  M E T O D O L O G I YA S I
Tijorat bankining raqobatbardoshligini baholashdan maqsadga quyidagilar kiradi:

● bankning raqobatbardoshligini oshirishga qaratilgan chora-tadbirlar ishlab chiqish;

● hamkorlikda faoliyatni tashkil etish maqsadida kontragentlarni aniqlash;

● bankning yangi bozor, hudud va boshqalarga kirishi uchun strategiyasini ishlab chiqish;

● investitsion faoliyatni amalga oshirish va boshqalar.

1979-yildan buyon Jahon iqtisodiy forumlarining raqobatbardoshlik hisobotlarida milliy iqtisodiyotlarni 
barqaror uzoq muddatli o‘sishini ta’minlab beruvchi omillar tadqiq qilinadi. Milliy raqobatbardoshlikni baholash 
uslubiyoti ma’lum bir vaqtlar kesimida turlicha bo‘lgan va takomillashtirib borilgan shu sabbali, 2004-yilda Jahon 
iqtisodiy forumida global raqobatbardoshlik indeksini kiritish taklif etilgan. Bu indeks keng qamrovli bo‘lib, milliy 
iqtisodiyot raqobatbardoshligini aniqlash uchun mikro va makroiqtisodiy ko‘rsatkichlarni o‘z ichiga oladi. Global 
raqobatbardoshlik indeksi 12 ta ko‘rsatkichlar bo‘yicha guruhlangan (1-rasm).

Global raqobatbardoshlik indeksi tarkibiga kiruvchi ko‘rsatkichlar o‘zaro aloqador va bir-birlarini kuchay-
tiradi. Ushbu indeksda 12 ta ko‘rsatkich tarkibiga bir nechta o‘zgaruvchilar ham kiradi va ularning jami 113 
ta. O‘zgaruvchilarning 1/3 qismi umum foydalanish mumkin bo‘lgan, ochiq ma’lumotlardan iborat. Bu o‘zga-
ruvchilarning 2/3 qismi tashkilotlar rahbarlarini so‘rov qilish orqali so‘rovnoma natijalarida ifodalanadi. Ushbu 
indeks miqdori turli mamlakatlarda turlicha, bu ushbu davlatdagi tarixiy shakllanishi va muhiti, institutsional va 
tuzilmaviy holatiga bog‘liq.

1-rasm: Global raqobatbardoshlik indeksi 12 ta omillari1

1-jadval: Global raqobatbardoshlik indeksi bo‘yicha TOP-10 talikka kiruvchi mamlakatlar2

2023-yil Mamlakat 2022-yil O‘zgarishi

1 Daniya 01 –

2 Irlandiya 11 +9

3 Shveysariya 02 -1

4 Singapur 03 -1

5 Niderlandiya 06 +1

6 Tayvan 07 +1

7 Gonkong 05 -2

8 Shvetsiya 04 -4

9 Amerika Qo‘shma shtatlari 10 +1

10 Birlashgan Arab Amirligi 12 +2

Jadval ma’lumotlaridan ko‘rish mumkinki, aksariyat rivojlangan mamlakatlarda raqobatbardoshlik darajasi 
yuqori. Ushbu reytingda MDH mamlakatlaridan Kozog‘iston Respublikasi 37-o‘rinni egallagan. O‘zbekistonni 
ushbu reytinga kirishi uchun O‘zbekiston Respublikasi Prezidentining 2020-yil 2-iyundagi

“O‘zbekiston Respublikasining xalqaro reyting va indekslardagi o‘rnini yaxshilash hamda davlat organlari 
va tashkilotlarida ular bilan tizimli ishlashning yangi mexanizmini joriy qilish to‘g‘risida” PF-6003-sonli Farmoni 
imzolangan.

Farmonga ko‘ra 2021-yilda ushbu indeksga kiritish masalasi muhokama qilingan va 2023-yil 1 yanvarda 
Monopoliyaga qarshi kurashish qo‘mitasi tomonidan har yili Oliy Majlis Senatiga axborot beriladigan Raqobat 
rivojlanishi indeksi joriy qilindi. Unga ko‘ra, vazirlik va idoralar har yili 1-aprelga qadar Raqobat qo‘mitasiga 
indeksni shakllantirish uchun kerak bo‘lgan ma’lumotlarni taqdim etishi lozim.

Yuqorida keltirib o‘tilgan global raqobatbardoshlik indeksi komponentlari asosida bank tizimining raqobat-
bardoshligini ham baholash mumkin.

1 Глобальный индекс конкурентоспособности. Портал конкурентоспособности Украины [Электронный ресурс]. – Режим 
доступа: http://competitiveukraine.org/ru 

2 https://gtmarket.ru/ratings/imd-world-competitiveness-ranking маълумотлари.

Bundan tashqari xalqaro amaliyotda banklararo bozordagi raqobat muhitini baholashda bozor konsen-
tratsiyasi koyeffitsiyentidan foydalaniladi (O.Ortiqov, I.Qulliyev,2011). Ushbu ko‘rsatkichning normativ darajasi 
35%ni tashkil qiladi va uni quyidagi formula orqali aniqlaymiz.

BKK =
Mamlakatdagi 3 ta yirik tijorat banklari tomonidan ko‘rsatiladigan xizmat turlari

Ushbu xizmat turining barcha tijorat banklarida ulushi
× 100%

Ushbu ko‘rsatkichning 35 % gacha bo‘lishi bozordagi banklararo raqobat muhiti normal va erkin ekan-
ligidan dalolat beradi. Agar ushbu ko‘rsatkich 70%dan yuqori bo‘lsa, bank xizmatlari bozorida raqobat muhiti 
salbiy deb baholanib, bank tizimi monopol xarakterga ega ekanligini ko‘rsatadi.

O‘zbekistondagi banklararo raqobat darajasini BKK bo‘yicha baholab ko‘ramiz. Bunda uchta eng yirik 
banklar sifatida kapital bazasi mustahkam va yirik bo‘lgan O‘zmilliybank, O‘zsanoatqurilishbank va Agrobankni 
tanlab olamiz.

Kapital miqdori TIF Milliybankida 18 384 mlrd.so‘m, ATB O‘zsanoatqurilishbankida 9 205 mlrd.so‘m va ATB 
Agrobank 11 985 mlrd.so‘mni tashkil etadi (2024-yil may oyida).

BKK =
18 384 + 9 205 + 11 985

61 848
× 100% = 64%

Bozor konsentatsiyasi koeffitsiyenti bo‘yicha banklararo raqobat darajasi kapital bazasiga ko‘ra, deyarli 
70%ga yaqin natijani berdi, bu kapital konsentratsiyasi bo‘yicha davlat ulushi ishtirokidagi banklarda kapital 
bazasi ko‘pligini va operatsiyalar xajmi bo‘yicha kichik banklar ular bilan raqobatlasha olmasligidan dalolat 
beradi.

Endi shu banklarni depozit miqdori bo‘yicha banklararo raqobat darajasini baholaymiz. Depozit miqdori 
TIF Milliybankida 33 014 mlrd.so‘m, ATB O‘zsanoatqurilishbankida 15 370 mlrd.so‘m, ATB Agrobankida 15 747 
mlrd.so‘m miqdorida (2024 yil may oyida).

BKK =
33 014 + 15 370 + 15 747

184 439
× 100% = 34.8%

Bozor konsentatsiyasi koeffitsiyenti bo‘yicha banklararo raqobat darajasi depozit bazasiga ko‘ra, 34.8% ni 
tashkil etib, bu xalqaro amaliyotda belgilangan me’yor 35%ga yaqin. Bu mamlakatimizda faoliyat yuritayotgan 
banklar ular hox yirik hox kichik bo‘lsin bir-birlari bilan bemalol raqobatlasha olishlarini bildiradi. Ya’ni kichik 
banklarda ham depozit yetarli darajadagi kapital bazasiga egaligini anglatadi.

Yuqorida o‘rganilayotgan banklarni kredit qo‘yilmalari miqdori bo‘yicha konsentratsiya koeffitsiyentini his-
oblasak. Kredit qo‘yilmalari TIF Milliybankida 100 416 mlrd.so‘m, ATB O‘zsanoatqurilishbankida 58 700 mlrd.
so‘m, ATB Agrobankida 57 558 mlrd.so‘m (2024 yil may oyida).

BKK =
100 416 + 58 700 + 57 558

266 931
× 100% = 81.2%

Bozor konsentatsiyasi koeffitsiyenti bo‘yicha banklararo raqobat darajasi kredit qo‘yilmalariga ko‘ra, deyarli 
81.2%ni tashkil etadi, bu kredit qo‘yilmalari asosan bo‘yicha davlat ulushi ishtirokidagi banklar tomonidan ajrat-
ilishini anglatadi. Albatta, kapital bazasi miqdori yuqori bo‘lgan banklarni ko‘p miqdorda kredit berish imkoniyati 
ham ortadi.

2-jadval: Bank tizimi faoliyatining asosiy ko‘rsatkichlari to‘g‘risida ma’lumot (mlrd. so‘m)3

Ko‘rsatkichlar

01.04.2023-yil 01.04.2024-yil

Nominal 

Bank aktivlari, jami 564 548 261 994 46% 665 657 294 388 44% 18% 13%
Kredit qo‘yilmalari, jami 408 167 191 416 47% 478 201 212 740 44% 17% 12%
Jami depozitlar 206 009 73 963 36% 243 128 71 519 29% 18% 15%
Jami kapital 82 853 366 0,4% 100 713 404 0,4% 22% 22%

Ushbu jadvaldan ko‘rinib turibdiki bankning aktivlari, kredit qo‘yilmalari, depozit va kapital miqdorida jami 
miqdori o‘sish tendensiyasiga ega bo‘lsada, xorijiy valyutadagi depozitlar miqdori joriy yilda kamayganligini 

3 www.cbu.uz – O‘zbekiston Respublikasi Markaziy banki ma’lumotlari.

2024-yilda esa ushbu ko‘rsatkich 71 519 mlrd.so‘mga ya’ni 3.3% ga pasayganligini ko‘rishimiz mumkin.Depozit 
qo‘yilmalarining xorijiy valyutada kamayishi, devolvatsiya hamda majburiy zaxira miqdori bilan bog‘liq. Chunki 
xorijiy valyutada jalb qilingan resurslardan ajratiladigan majburiy zaxira miqdorining 18%ligi, banklarni milliy 
valyutada ko‘proq resurs jalb qilishini rag‘batlantiradi. Sababi, bankning kredit potensiali milliy valyuta ancha 
ko‘proq bo‘ladi.

Yanada mamlakatimiz bank tizimidagi raqobat darajasini baholash uchun bankning asosiy ko‘rsatkichlarini 
banklarni mulkchilik shakllari bo‘yicha konsentratsiyasini o‘rganib chiqsak.

3-jadval: Bank tizimining taqqoslama ko‘rsatkichlari to‘g‘risida ma’lumot4

Ko‘rsatkichlar

Jami: 444 922 374 005 326 386 156 190 556 746 477 181 390 049 216 738

Davlat ulushi mavjud banklar, 
trln.so‘m 362 422 304 727 280 074 104 248 435 136 373 216 324 681 135 534

Boshqa banklar ulushi, trln.so‘m 82 501 69 278 46 312 51 942 121 611 103 964 65 368 81 203

Davlat ulushi mavjud banklar, 
foizda 81,5 81,5 85,8 66,7 78,2 78,2 83,2 62,5

Boshqa banklar ulushi, foizda 18,5 18,5 14,2 33,3 21,8 21,8 16,8 37,5

Jadval ma’lumotlarini tahlil qiladigan bo‘lsak, mamlakatimiz bank tizimida davlat ulushi mavjud banklarning 
bank xizmatlari bozoridagi ulushi sezilarli darajad yuqori ekanligi ko‘zga tashlanmoqda. 2022-yilda bank tizimi 
aktivlarining 81,5 foizi, majburiyatlarning 81,5 foizi, kreditlarning 85,8 foizi, depozitlarning 66,7 foizi mazkur 
banklar hissasiga to‘g‘ri kelmoqda. 2023-yilda bank xizmatlari bozorida banklararo raqobat muhiti ijobiy ten-
densiyalarni namoyon qilgan bo‘lsada, davlat ulushi mavjud tijorat banklarining ulushi yuqoriligicha saqlanib 
qolmoqda.

Davlat ulushi mavjud bo‘lgan eng yirik banklar beshtaligining bank tizimi aktivlaridagi ulushi 70,9% dan 
60,5% gacha kamaydi. Davlat ulushi mavjud bo‘lgan boshqa banklarning ulushi 11% dan 18% gacha oshgan 
bo‘lsa, xususiy banklarning ulushi 18,1% dan 21,5% gacha ko‘paydi.

Eng yirik banklar beshtaligining jami kredit portfelidagi ulushi 77% dan 64% gacha kamaydi. Xususiy 
banklarning ulushi 11,6% dan 16,6% gacha ko‘paygan bo‘lsa, davlat ulushi mavjud boshqa banklarning ulushi 
19% ga yetdi.

T A H L I L  V A  N A T I J A L A R  M U H O K A M A S I
Mamlakatimiz banklarining raqobatbardoshlik darajasining pastligi quyidagi omillarga bog‘liq:

● o‘z mablag‘larining xalqaro darajadagi banklar kapitali kabi yetarli darajada emasligi, undan tashqari 
banklarning kapitallashuv darajasining pastligi;

● chekka joylarda joylashgan bank filiali va xizmat ko‘rsatish markazlari bilan aloqalarining past darajada 
ekanligi;

● mahalliy banklarimizning xizmat ko‘rsatish sifatini xalqaro standartlardan pastligi;

● taklif etilayotgan bank xizmatlari assortimentining kamligi va ba’zi xizmat turlari takomillashmaganligi;

● bank qimmatli qog‘ozlar bozoridan resurs jalb qila olishi uchun moliya bozori va aholining moliyaviy 
savodxonlik darajasining pastligi;

● davlat tomonidan davlat banklarini qo‘llash maqsadida ko‘p resurs ajratilishi boshqa banklarni raqobat-
bardoshlik darajasini pasaytiradi;

4 www.cbu.uz – O‘zbekiston Respublikasi Markaziy banki ma’lumotlari.

● banklarimizning investitsion jozibadorligining pastligi;

● muammoli aktivlarning belgilangan xalqaro talablardan kredit portfelidagi ulushining (belgilangan 
mezon 10%gacha) yuqoriligi va boshqalar.

X U L O S A  V A  T A K L I F L A R
Bank xizmatlari bozorida banklararo raqobat va banklarning raqobatbardoshligini oshirish maqsadida 

banklarning kapital bazasini oshirish, kichik banklarga ham yirik banklar bilan raqobatlashishlari uchun ularga 
moliya bozori, banklararo kredit bozoriga kirish imkoniyatini yaratish, mijozlarni jalb qilishlari uchun yangi 
ochilgan banklarga vaqtincha imtiyozlar berish lozim. Faqat imtiyozlar vaqtinchalik xarakterga ega bo‘lishi 
lozim. Bundan tashqari yuqorida aniqlangan kamchiliklarni bartaraf etish maqsadida quyidagilarni amalga 
oshirish maqsadga muvofiq deb hisoblaymiz:

● banklarni aksiyalarini kotirovka darajasini oshirish uchun banklar tomonidan dividend to‘lovlarini 
to‘lashini Markaziy bank cheklashi kerak emas (agar bank yil davomida birorta chorakda zarar bilan 
chiqsa, boshqa choraklarida foyda bilan chiqsa ruxsat berish lozim);

● fond bozorida yangi ochilgan banklar qimmatli qog‘ozlari kotirovkalanishi uchun yirik banklarda ander-
rayting xizmatlarini rivojlantirish;

● bank ichki xujjatlar va ma’lumotlar almashinuvini tezlatish, yangi bank texnologiyalaridan foydalanish;

● bank xizmatlari va texnologiyalarini takomillashtirish, zamon bilan ham nafas texnologiyalardan foydal-
anish;

● doimiy bank mijozlarini kutilmalarini o‘rganish orqali yangi bank xizmatlarini joriy qilish;

● tijorat banklarini reyting ko‘rsatkichlari, ishonchliligi hamda shaffofligi oshirish;

● banklar tomonidan kredit berishda mijozning kreditga layoqatligini sinchkovlik bilan o‘rganish va kreditga 
layoqatlikni baholashning xalqaro amaliyotda qo‘llaniladigan EBITDA, ICR kabi ko‘rsatkichlarni joriy 
qilish lozim va boshqalar.

Foydalanilgan adabiyotlar ro‘yxati:
1. O‘zbekiston Respublikasi Prezidentining Farmoni, 02.06.2020-yildagi PF-6003-son. lex.uz›docs/4838762
2. Porter, M. E. (ed.) Competition in Global Industries. Boston: Harvard Business School Press, 1986.
3. Хайек, Ф. А. Познание, конкуренция и свобода : учебное пособие : [16+] / Ф. А. Хайек. – Москва : Директ-Медиа, 

2007. – 237 с.
4. Дж.Робинсон. Economics of Imperfect Competition, Macmillan, 1933; 2nd edn., 1969.
5. Шапошников А. М. Межбанковская конкуренция и оценка конкурентоспособности коммерческих банков: 

монография/А.М. Шапошников. – Чебоксары: ИД “Среда”, 2020. – 128 с.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

